
 Emusi emoha yaahaayara anamwane aya a 
maphapo. Paapa aya iichaniwa Isaaki. Yoowo 

aamuthenle Repeka. Anamwane aya yiichaniwa Esawu 

ni Yaakopo. Esawu aari oopacerya oyariwa a maphapo. 

Yaakopo aari mukhaani. Amulopwana aamuchuna 
Esawu. Amuthiyana aamuchuna Yaakopo. 

 Esawu aari mulipa oshaya inama. Waamusivela 
okhala mutakhwani. Aashaya inama wi emusi 

ekhalekeno yoolya.  

 Esawu taarehererya yoolya ya apaapa awe. 
Yaawo yaanasivelasha yoolya yeeyo. 

 Yaakopo haari ntoko munnawe. Yoowo 
haakhwela oshaya inama. Waamusivela ohala 

omushakalani akukhulaka inama.  

 

 Nihiku  nimoha Esawu aakele oshaya. Aatepa 
olekelawo nto arwaakawo aavoliwasha etala. 

 Esawu aaya waarivo Yaakopo, amveka yoolya. 
Yaakopo aaheemererya. Nto waaphwanela wi Esawu 

aakhakhanye otokweene awe ni yoolya. (Tiwi mwa 

achu yaale mwaana oopacerya taahoolela muhakhu.) 

Esawu atepa ovoliwa, eemererya. Yaakopo 
aamulipeliha. 

 Etala yaatepa omvola Esawu. Yoowo hoonne wi 
otokweene awe ori wookhweleyasha ophwaha yoolya. 

Aaheemererya, alipela omunnya otokweene awe munneeni 

mukhaani.  
 Esawu aalya yoolya yeeyo munnee aamvahaiye. 

 Muhoolo mwaya  paapa aya Isaaki aatepa 
wuuluvala ahinawerya woona. Aanakhwela omureeliha 

mwanawe oopacerya. Tiwi tiithi aanamureeliha mwanawe 

oopacerya. Vaavaa aamwiichana Esawu. Yoowo aarwa 

mmushakalani mwawe. Aamveka yoowo wi aashaye, 
arehererye yoolya yoomusivela. Ohoolo waya paapa awe 

amvahe mareeliho. Nto Repeka aaniiwa. Vaiye aakhwenle 

wi aareelihiwe mwanawe, Yaakopo. Hiihaa Esawu 
aapwaha. 

 Repeka aamuchimakela Yaakopo amuleela. 
Aamuleela yeeyo iiwaleiye. Repeka aahi: ñWiiphe ipuri 

piili, miyo kinamwaapeya yoolya. Yamalela, okushe 

waavahe apaapa Isaaki. Waawoke apaapa, eroromelaka 

wi weyo wa Esawu. Apaapaa anamooreeliha aiwaka wa 
mwaana oopacerya.ò 

 Yaakopo aahoona wi hori wookhweya waawoka 
apaapa awe. Ntakhara munnawe aari amapururu. Paapa 

awe aakhwela omureeliha Esawu omuhiya Yakopo. 

Waaweryeya hayi waawoka apaapa awe? Amannya 

yaareherya yoolya ntoko apaapa awe yaachunelaaya. 
Repeka aamuwariha Yaakopo yoowara ya Esawu. 

Emufikeela Yaakopo mmiwononi eshapala ya epuri. 

Yoowo aakhwela waawoka apaapa awe. 

Yaakopo aakeriha yoolya wa apaapa awe. Isaaki 
aahi: ñWe waani?ò 

Yaakopo aahootha ariki: ñKa Esawu. Kooruuha 

yoolya ntoko mvenkaanyu.ò 

Isaaki aamukoha yoowo: ñWeyo waakuvenôye 
mwaani?ò 

Yaakopo aahi: ñMuluku aawerya 

okikhaviherya.ò 
Nari hiihaa Isaaki haaroromenle. Isaaki 

aamveka: ñNkarwaa va. Nkaka koophare.ò 


